
Saudarali,

PEKELILING PUSAT PERUMAHAN PELAJAR BIL 1/2021
Dengan segala hormatnya, perkara di atas adalah dirujuk.
1.0 LATAR BELAKANG

1.1 Pekeliling ini ini bertujuan untuk memperincikan proses pengurusan penginapan pelajar di kampus
secara berperingkat dalam norma baharu bagi Semester 2 Sesi 2020/2021 selaras dengan kenyataan
rasmi Kementerian Pengajian Tinggi (KPT) bertarikh 31 Januari 2021. Surat edaran oleh Ketua
Setiausaha Kementerian Pengajian Tinggi (KPT) bertarikh 9 Februari 2021 bersama Garis Panduan
Pengurusan dan Pengoperasian Pusat Pengasingan Institusi Pendidikan Tinggi (IPT) juga adalah
dirujuk.

1.2 Dimaklumkan bahawa cuti Semester 1 Sesi 2020/2021 akan bermula pada 20 Februari 2021.
2.0 PENGINAPAN KOLEJ KEDIAMAN BAGI SEMESTER 2 SESI 2020/2021

2.1 Penginapan kolej kediaman bagi Semester 2 Sesi 2020/2021 akan ditawarkan kepada pelajar yang
bekeperluan dan mendapat kebenaran untuk masuk ke kampus berdasarkan enam (6) kategori yang
telah digariskan oleh Kementerian Pengajian Tinggi (KPT).

2.2 Lokasi penempatan penginapan adalah tertakluk kepada keputusan Pusat Perumahan Pelajar (PPP)
bersama Kolej Kediaman dengan mengambil kira logistik dan pemusatan. Pelajar akan ditawarkan
ke kolej kediaman berdasarkan Pusat Pengasingan yang telah ditetapkan oleh Universiti.

3.0 PENDAFTARAN KELUAR KOLEJ SEMESTER 1 SESI 2020/2021 DAN PERATURAN
PENGOSONGAN BILIK SERTA PENYIMPANAN BARANG

Saudara/i adalah diminta untuk membuat Pendaftaran Keluar Kolej Semester 1 Sesi 2020/2021 sebelum
atau pada 26 Februari 2021. Berikut adalah peraturan pengosongan bilik dan penyimpanan barang:

Tarikh akhir mengosongkan bilik dan pemulangan kunci di kolej kediaman :

TARIKH AKHIR PENDAFTARAN KELUAR KOLEJ

Tarikh 26 Februari 2021

*** sila rujuk Ketua Pentadbiran Kolej sekiranya saudara/i
ada kekangan masa untuk memulangkan kunci.

Barang-barang di dalam bilik hendaklah dikeluarkan dan memastikan bilik ditinggalkan di dalam
keadaan bersin dan sempurna serta dikunci. Kegagalan mengosongkan bilik akan
mengakibatkan pelajar dikenakan caj penginapan sehingga bilik tersebut kosong (mengikut harga
bilik semasa, rujuk Jadual 1, Kadar Yuran Penginapan Kolej Kediaman Pelajar UKM: Arahan-
arahan Kolej Kediaman Universiti Kebangsaan Malaysia, 2015).

Pastikan suis lampu dan kipas dimatikan sebelum meninggalkan bilik.

Denda akan dikenakan jika didapati bilik ditinggalkan dalam keadaan kotor atau lampu/kipas tidak
dimatikan.

Sebarang kerosakan perabot atau perkakas bilik yang rosak akibat daripada kecuaian saudarali
akan dikenakan caj ganti rugi mengikut kadar yang ditetapkan.

Pentadbiran kolej akan menyediakan stor penyimpanan barang. Berikut adalah jadual
penyimpanan barang:

JADUAL PENYIMPANAN BARANG DI STOR
Tarikh | 19 hingga 26 Februari 2021
Masa 9.30 pagi — 12.30 tengahari sahaja

Dokumen-dokumen penting seperti sijil, kad pengenalan, kad kolej, kad matrik, barang-barang
kemas dan lain-lain barang berharga tidak dibenarkan disimpan di dalam stor.

Pihak pentadbiran kolej tidak akan bertanggungjawab di atas keselamatan barang-barang yang
disimpan.

Saudara/i adalah dilarang menyimpan barang di dalam bilik kuasa elektrik, bilik basuh, surau,
bilik pili bomba, bilik aktiviti pelajar dan lain-lain ruang yang tidak dibenarkan oleh pihak
pentadbiran kolej.

Untuk penginapan luar semester, pelajar yang ingin menginap di Kolej Kediaman boleh memohon
untuk penginapan dengan merujuk kepada pihak pentadbiran Kolej Kediaman. Tarikh
penginapan luar semester adalah seperti berikut:

TEMPOH PENGINAPAN LUAR SEMESTER
Tarikh 27 Februari - 16 Mac 2021

Sebarang permintaan untuk membuka stor semasa cuti adalah tidak dibenarkan. Berikut adalah
jadual pengambilan barang di stor:

JADUAL PENGAMBILAN BARANG DI STOR
Tarikh | 19 hingga 22 Mac 2021

Barang yang tidak diambil dalam jangka masa yang ditetapkan dianggap tidak berguna dan akan
dilupuskan.

Bagi pelajar yang mendaftar di kolej kediaman pada semester ini, tetapi kini berada di kampung
halaman/ luar kampus dan ingin membuat pendaftaran keluar kolej, permohonan perlu dibuat
melalui Pengarah Pusat Hal Ehwal Pelajar (HEP-UKM). Pelajar perlu melengkapkan borang
https://drive.google.com/file/d/1xdLoFMha2DRsEY3LASZLNVsrgMG2FLi8 dan dihantar melalui
emel: pghhep@ukm.edu.my dan hamh@ukm.edu.my.

Pengosongan bilik perlu dilakukan untuk memberi masa kepada pihak kolej kediaman
menyediakan Pusat Pengasingan bagi kemasukan pelajar pada Semester 2 Sesi 2020/2021
seperti yang telah ditetapkan oleh KPT.

Sebarang permasalahan berkaitan pengambilan barang sepanjang tempoh Perintah Kawalan
Pergerakan (PKP), pelajar perlu merujuk kepada PPP atau pengurusan kolej kediaman untuk
bantuan.

Kerjasama yang diberikan amat dihargai dan diucapkan terima kasih.
Sekian.

Yang benar,

PROF. MADYA Ts Sr DR ADI IRFAN CHE ANI

Pengarah
Pusat Perumahan Pelajar

s.k. - Timbalan Naib Canselor, Hal Ehwal Pelajar
- Pengarah, Hal Ehwal Pelajar
- Pengetua, Kolej Ungku Omar
- Pengetua, Kolej Burhanuddin Helmi
- Pengetua, Kolej Rahim Kajai
- Pengetua, Kolej Keris Mas
- Pengetua, Kolej Pendeta Za'ba
- Pengetua, Kolej Tun Syed Nasir
- Pengetua, Kolej Tun Hussein Onn
- Ketua Pentadbiran, Kolej Dato’ Onn
- Ketua Pentadbiran, Kolej Aminuddin Baki
- Ketua Pentadbiran, Kolej Ibrahim Yaakub
- Pengurusan, Kolej Ibu Zain

